«Йәш сәсәндәр мәктәбе»
Ф.Ғ. Ҡоҙашева, Йылайыр районы Һабыр урта мәктәбенең башҡорт  теле һәм әҙәбиәте уҡытыусыһы
      Беҙҙең “Урал батыр”ыбыҙ – мифологик тамырҙары менән шумер цивилизацияһының емеше – Гилгәмеш, зороастрийҙарҙың Авестаһы, ҡырғыҙҙарҙың “Монас”ы, англосаксондарҙың “Беовульф”ы, ҡалмыҡтарҙың “Жанғар»ы менән бик күп йәнәшәлектәре булған боронғо эпик ҡомартҡы, бер милләт кенә түгел, кешелек ҡаҙанышы.     Эпос-  милләттең конституцияһы, бик борондан туҡылған алтын. Уны ҡыҫҡа ваҡыт эсендә өйрәнеү мөмкин түгел. Уҡыусыларға йыл буйы, йылдар буйы өйрәтеп, ятлатып, уларҙың хәтерендә бикләнергә тейеш. Был эш һәр кемдең ҡулынан да килмәй: ундайҙарҙы Тәңре тәғәләлла үҙе билдәләй,  тип яҙғайны Р.Ә.Солтангәрәева “Урал батыр” – башҡорт халҡының донъя кимәлендәге рухи ҡомартҡыһы тигән мәҡәләһендә. (“Башҡортостан уҡытыусыһы”, 9/2008)    

     Беҙҙең мәктәп уҡыусылары мәшһүр “Урал батыр» эпосын ятлап, бер нисә йыл рәттән  Гран- при яулауға өлгәште!  Был ҙур еңеү, оҙайлы, ныҡышмалы ижади эш һөҙөмтәһендә барҙы. Эпосты тулайым ятлағанмы, әллә өлөшөнмө – ижадсы эше.Ҡобайырсы булыу- эпосты ятлау, ятлатыу был майҙанда башҡорт теле статусы, милли үҙаң, балаға яҡшы тәрбиә биреү кеүек мәсьәләләр менән бермә – бер бәйле.Әммә “Урал батыр”ҙы һөйләүсенең ҡобайырсы булыуы һәм башҡорт милли аң- булмышын, фәлсәфәһен һамаҡлап һөйләп биреүсе халыҡ профессионалы булып етешеүе – әле хәл ителәһе бик ҙур мәсьәлә! Уралсының республикала дүрт- биш булыуы мөмкин һәм был мираҫ республика кимәлендә ҡурсаланырға хоҡуҡлы. Шуға ла инде күптән асылырға тейешле сәсән мәктәбе һәм уның маҡсаттары көн кеүек асыҡ. Был бик ҙур ҡатмарлы эш, әммә кәрәкле, сөнки ил аҡһаҡалы – сәсәне ҡалдырған мираҫты белеп үҫкән бала ғына милләтенә битараф булмай.
     Бындай милли традицион сәнғәт мәктәбе халыҡтың күрке һәм  күрһәткесе, булып ҡалһын өсөн өс принцип теүәл үтәлергә тейеш:  халыҡ ижадына тоғролоҡ, этник бөтөнлөк, милли ижади уҙаллыҡҡа тоғролоҡ һаҡлау, башҡарыу, өйрәнеүҙә      даимилыҡ , киләһе быуынға мотлаҡ тапшырыу,  ентекле өйрәтеүҙе  күҙ уңында тотоп, башҡорт сәсәнлек мәктәбе традицияларын артабан үҫтереү маҡсатында Йылайыр районы Һабыр урта мәктәбендә 3 йыл инде «Йәш сәсәндәр мәктәбе» эшләй. Тәүҙә уның положениеһы эшләнелде. Уның төп  темаһы: “Башҡорт  теле  һәм әҙәбиәте  дәрестәрендә, кластан тыш сараларҙа уҡыусыларҙың  фекерләү ҡеүәһен, ижади  һәләттәрен   үҫтереү”. Уның нигеҙендә  башҡорт  теле һәм әҙәбиәтенән  белем биреүҙең сифатын күтәреүҙә  уҡыусыларҙың фекерләү, ижади һәләтен һәм һөйләү телмәрен үҫтереүгә  иғтибар көсәйтелгән.   Тема   бөтә  талаптарға яуап бирә. Уҡыусының  фекерләүен ныҡышмалы  үҫтермәй тороп, баланы сифатлы уҡытыу  мөмкин түгел.  Был эш уҡытыусыларға үҙ  квалификацияһын оҙайлы һәм маҡсатҡа йүнәлешле күтәреү һәм уҡытыу сифатын яҡшыртыу өҫтөндә  даими эшләргә мөмкинлек бирә.

Һеҙҙең иғтибарға 2006-2010 уҡыу йылдарына төҙөлгән программаны тәҡдим итәм.


Программа балалар баҡсаһында  тәрбиәләнеүселәр, башланғыс, урта һәм юғары  төркөм уҡыусылары өсөн тәғәйенләнгән.


1.Программаның төп бурыстары:

-Башҡорт халыҡ ижады миҫалында уҡыусыларҙы һөйләшеү фекерләү ижад итеүҙе камиллаштырыу;
· Баланың телмәре аша дөйөм кимәлен үҫтереү;

· Коммуникатив мөмкинлектәрен асыу;
· Һәр балала айырым шәхесте күрә белеү һәм үҫтереү,милли үҙаң формалаштырыу, белем биреүҙең традицион булмаған юлдарын һайлау;

· Туған тел аша башҡорт мәҙәниәтен, философияһын, психологияһын үҙләштереү;
· Туған телдең  башҡорт менталитеты менән бәйле үҙенсәлектәрен, системаһын ҡабул итеү, халҡыбыҙҙың рухи байлығы, алтын хазинаһы булған әҫәрҙәрҙе тәрәнәйтеп өйрәнеү;
· Уҡытыусыға, уҡыусыға  үҙ аллы эшләү өсөн мәктәптә шарттар булдырыу.

2. Көтөләсәк һөҙөмтәләр:

· Һәләтле балаларҙы төрлө яҡлап үҫтереү системаһын формалаштырыу.

· Уҡыусыларҙың ижади үҙаллылыҡ һәләттәрен үҫтереү.

· Балалар баҡсаһы, башланғыс синыф, урта һәм өлкән синыфтар араһында күсәгилешлек булдырыу.

· Район һәм республика күләмендә үткәрелгән конкурстарҙа “Урал батыр” эпосын яттан һөйләү бәйгеһендә, олимпиадаларҙа, ижади эҙләнеү эштәрендә урын алыу.
· Ижадҡа  маһир булған уҡыусыларҙың  китапсыҡтарын баҫмаға сығарыуҙа әҙерлек эштәрен ойоштороу.

· Башҡорт  филологияһы    һәм журналистика         факультетына              һәләтле балаларҙы әҙерләү һәм    вуздар      менән хеҙмәттәшлек итеү.

Этаптары:


2006-2007 уҡыу йылы  - проектлау.

Маҡсаты: 

Сәсәнлек     традициялары  нигеҙендә һәр яҡтан үҫешкән һәләтле балалар тәрбиәләү, ижади һәләтен һәм телмәрен үҫтереү. 

                                   Музыка мәктәбе
 Балалар баҡсаһы                    
Башланғыс синыф

          
Сәсәндәр

                                                               мәктәбе


      Түңәрәктәр

“Йәш хәбәрселәр”                             Дәрестәр                       Мәктәп музейы

      “Драма”                                   Башҡорт теле һәм          “Йәш эҙәрмәндәр”

                                                               әҙәбиәте

                                                 Башҡортостан мәҙәниәте

                                                            һәм тарихы

2007-2008 уҡыу йылы  - эксперименталь майҙансыҡ  булдырыу.

Маҡсаты: 


Башҡорт халыҡ ижады  миҫалында уҡыусыларҙа һөйләшеү, фекерләү, ижад итеүҙе камиллаштырыу, белем-тәрбиә биреү.

Бурыстары шул уҡ ҡала.

Принциптары:

· Халыҡ ижадына тоғролоҡ;
· Этник    бөтөнлөк;

· Милли ижади үҙаллылыҡ.

Төп йүнәлештәре:

· милли   үҙаң;

· тасуирлыҡ;

· ижади эҙләнеүҙәр;

· рухи-әҡлаки;

· ватансылыҡ.

2008-2009 уҡыу йылы  -  эксперименталь майҙансыҡтың төп эшләү үҙенсәлегенә күсеү.
	1.Мәғлүмәт

Положениеһы

Үҫеш программаһы

Олимпиада, предмет аҙналыҡтары программаһы

Әҙәби ижад, музей программалары

Дәрес программалары 

Методик материалдар тупланмаһы

	3.Уҡыусыларҙың эшмәкәрлеге

Дәрестәр

Конференциялар

Предмет аҙналығы

Фәнни ойошма

Түңәрәктәр, музыка мәктәбе



	2.Ойоштороу эше

Мәктәп сайтын булдырыу

Методик ойошма

Уҡытыусыларҙың квалификацияһын күтәреү

Өҫтәлмә белем биреү программаһы проекттарын ентекләп эшләү

Уҡытыусыларҙың эш алымдарын өйрәнеү

Эшләү системаһының мониторингыһы


	5.Тормошҡа ашырылыуы

2006-2007 уҡыу йылы               һөҙөмтәләрҙе 

2007-2008 уҡыу йылы               анализлау

2008-2009 уҡыу йылы               йомғаҡлау



	4.Эҙләнеү эше

Балалар баҡсаһы

 1-4 кл.

Ижади этап  5- 7 кл

Үҫтереү этабы  8-9 кл

Эҙләнеү этабы  10- 11 кл

	“Йәш сәсәндәр мәктәбе”нең эшләү системаһының методикаһы





 
“Йәш  сәсәндәр мәктәбен” булдырыу ваҡытлы  күренеш булып   ҡына ҡалырға тейеш түгел. Ул эш системалы барғанда ғына  маҡсатҡа ирешә. Бындай мәктәптә тәрбиәләнеүсе уҡыусыларҙа һөйләшеү, фекерләү, ижад итеүҙе камиллаштырыу, белем-тәрбиә биреүҙә ифрат фәтеүәле алым    һәм  мөмкинлектәре уның бик ҙур.

Эшлекле тәҡдимдәр күп ул. Әммә әле әйтелгәндәре “Башҡорт халыҡ ҡобайырҙары”, “Урал  батыр” эпосы, “сәсән ижады” тигән милли мәҙәни феномендар  тәңгәлендә уртаға һалынды һәм ошо программа төҙөлдө.


Ғөмүмән, балаларҙың   аҡылы, хәтере, фекере,  ижади ҡомары – гениаль  һәм  феноменаль милли генофонд йәншишмәһе ул. Уға дөрөҫ йүнәлеш бирә белһәк, беҙ XXI быуатта ифрат кәрәкле һәм тейешле, һәм милләтте ҡотҡарғыс ҡеүәтле эш эшләй алырбыҙ. “Йәш сәсәндәр мәктәбе” үҫһен, камиллашһын  өсөн асылған  эксперименталь майҙансыҡты  булдырыу ғына түгел уны  үҫтерергә, мәктәптең курке һәм күрһәткесе итеп күрһәтергә кәрәктер.
